
Kirish. Umumiy o‘rta ta’lim maktablarida algoritmlash va dasturlash 

“Informatika va аxbоrоt texnоlоgiyаlari” fanini asosiy bo‘limlaridan biri hisoblanadi. 

Chunki algoritmlash va dasturlash bo‘limini o‘rganish orqali o‘quvchilarning 

inforamatika va аxbоrоt texnоlоgiyаlari sohasida tanqidiy, mantiqiy va algoritmik 

fikrlashini shakllantirishga erishiladi [1, 2].  

Ammo kompyuterning turli amaliy dasturlari paydo bo‘lishi tufayli 

o‘quvchilarning algoritmlashga va dasturlashga bo‘lgan qiziqishi susayishga olib 

kelmoqda. Shuning uchun, bugungi kunda o‘quvchilarning algoritmlash, jumladan 

dasturlashga oid algoritmik fikrlashini shakllantirishning zamonaviy yondashuvlarni 

ishlab chiqish umumiy o‘rta ta’lim maktablari oldida turgan dolzarb masalalardan biri 

bo‘lib qolmoqda. Shu bois tadqiqot doirasida umumiy o‘rta ta’lim mkatab 

o‘quvchilarining dasturlashga oid algoritmik fikrlashini rivojlantirishda uchlik 

metoddan foydalanish ilgari surilmoqda. 

Adabiyotlar tahlili. Umumiy o‘rta ta’lim maktablarida algoritmlash va 

dasturlashni o‘rgatishning nazariyasi hamda amaliyoti, o‘quvchilarning 

algoritmlashga va dasturlashga oid mantiqiy, algoritmik fikrlashini hamda 

kompetensiyalarini shakllantirish metodikasiga qaratilgan tadqiqotlar 

K.N.Djumabaev [3], N.N.Zaripov [4], O‘.Jumanqo‘ziyev [5], T.N.Lebedeva [6], 

I.N.Slinkina [7], D.G.Jemchujnikov [8], Y.N.Nilova [9], M.N.Misina [10], Pardanats 

mr Marјana [11], A.I.Gazeykina [12], I.V.Gavrilova [13] kabi olimlar tomonidan 

o‘rganilgan.   

Xususan, K.N.Djumabaev umumiy o‘rta ta’lim maktbalarida Python dasturlash 

tilini o‘qitishda muammoli ta’limi va raqamli texnologiyalardan foydalanish 

metodikasini ishlab chiqqan [1]. N.N.Zaripov umumiy o‘rta ta’lim maktablarida 

Dеlphi muhitida ilovalar yaratish metodikasini takomillashtirgan. Uning tadqiqotida 

Dеlphi dasturlash muhiti bilan ishlash va unda matematik hisob ishlarini bajarish, 

turli ilovalar yaratishni o‘rgatishga mo‘ljallangan o‘yin va trenajyor dasturlari, 

ko‘rgazmali, multimediali ilovalar ishlab chiqilgan hamda undan foydalanish 

metodikasi keltirilgan [4]. O‘.Jumanqo‘ziyev informatika va axborot texnologiyalari 

fanining “Dasturlash asoslari” bo‘limini o‘qitishga mo‘ljallangan onlayn va oflayn 

platforma ishlab chiqilgan va undan foydalanish metodikasi keltirilgan [5]. 

T.N.Lebedeva maktab o‘quvchilarining rekursiv algoritmlarni tuzishga oid didaktik 

o‘quv vositalar va o‘zini-o‘zi baholovchi amaliy dasturlar ishlab chiqilgan hamda 

ulardan foydalanish metodikasini ishlab chiqqan [6]. I.N.Slinkinaning tadqiqotida 

umumiy o‘rta ta’lim maktablarida informatika kursining “Dasturlash asoslari” 

bo‘limini o‘qitish samaradorligini oshirishda loyiha metodidan foydalanilgan [7]. 

D.G.Jemchujnikov kompyuterning dinamik o‘yinlarini yaratish orqali dasturlashni 

o‘rgatish metodikasini taklif etgan [8]. Y.N.Nilova tadqiqotida tizimli-fa’olik 

yondashuv asosida o‘quvchilarning dasturlashga o‘rgatish metodikasini ishlab 

chiqqan [9]. M.N.Misina umumiy o‘rta ta’lim maktablarini yuqori sinf o‘quvchilariga 

axborotlarni modellashtirish asosida dasturlash tillarini o‘rgatish metodikasi taklif 

etilgan [10]. Pardanats Marјana umumiy o‘rta ta’lim maktab o‘quvchilariga Paskal 

dasturlash tilini o‘qitishda zamonaviy ta’lim texnologiyalaridan foydalanish 

metodikasini ishlab chiqqan [11]. A.I.Gazeykina 5-7-sinf o‘quvchilarining obyektga 

yo‘naltirilgan yondashuv asosida аxbоrоt texnоlоgiyаlari vositalarini o‘zlashtirishga 

oid algoritmik fikrlashni shakllantirish metodikasi keltirilgan [12]. I.V.Gavrilova 

maktab o‘quvchilarining algoritmlashga oid fikrlashini shakllantirishda uchlik 

metoddan foydalanishni taklif etgan [13].  

Yuqorida keltirilgan tadqiqotlar umumiy o‘rta ta’lim maktablarida dasturlash 

tillarini o‘qitish metodikasi, o‘quvchilarning dasturlashga oid mantiqiy, algoritmik 

fikrlashini shakllantirish va rivojlantirish mexanizmlariga oid ilmiy tadqiqot ishlari 

bo‘lib, biroq umumiy o‘rta ta’lim maktab o‘quvchilarini dasturlashga oid algoritmik 

fikrlashini rivojlantirishda uchlik metoddan foydalanish nazariy va amaliy jihatdan 

to‘laligicha ilmiy asoslamagan. 

Tadqiqot metodologiyasi. Olib borilgan ishlanishlar tahliliga ko‘ra, umumiy 

o‘rta ta’lim maktab o‘quvchilarining dasturlashga oid algoritmik fikrlashini 

shakllantirishda uchlik metoddan foydalanish g‘oyasi ilgari surilmoqda. Uchlik 

metod sifatida quyidagilar nazarda tutilgan: 

1. Berilgan masalani shartini semantik yondashuv asosida tushuntirish 

(chizmalar va rasmlar); 

2. Berilgan masalalaning algoritmini va dastur kodi bilan bog‘lanishni 

semantik yondashuv asosida taqdim etish; 

3. Berilgan masalaning dastur kodida muammoli vaziyat hosil qilish. 

 Mazkur nazariyalar asosida Python dasturlash tilida quyidagi masalani shartini 

o‘quvchilarga tushuntirish va dasturlashi o‘rgatishni ko‘rib chiqamiz. 

Masala:   masalani dasturlash. 

Masalani shartini 

semantik yondashuv 

asosida tushuntirish 

Masalani algoritmini semantik 

yondashuv asosida tushuntirish 

Dastur kodini 

muammoli ta’lim 

texnologiyasi 

yordamida 

tushuntirish 

x>6,   y=x-3 

 

 

 

x=int(input()) 

   if x > 6: 

 y= x-3 

… 

      y = x            

print(y) 

 

x<6,   y=x 

 

 

Ushbu taklif etilayotgan uchlik metodda o‘quvchilarga masalaning sharti 

semantik yondashuvdan, ya’ni chizmalar yordamida tushuntiriladi. Bu 

x=int(input()) 

if x > 6 

print(y) 

Boshlash 

x ni kirit 

x>6 

y=x-3 y=x-3 

y ni chiqar 

Tugatish 

Ha Yo‘q 



“Elektron ta’lim” – “Электронное обучение” – “E-learning” March,  2024, No1, Vol. 5 ISSN2181-1199 

 

 168 

o‘quvchilarning masalani shartini to‘liq tushunish va va tasovvurini shakllantirish 

imkonini beradi. Masalani algoritmini sematik yondashuv asosida tushuntirish orqali 

o‘quvchilarning berilgan algoritmlarni dastur kodiga o‘tkazishga oid ijodiy 

qobiliyatini oshiradi. Dasturda tushurib qoldirilgan kodlar orqali o‘quvchilarga 

muammoli vaziyat hosil qilinadi. Buning natijasida o‘quvchilarning mustaqil izlanish 

orqali algoritmik fikrlashini shakllantiradi. 

Tahlil va natijalar. Taklif etilayotgan uchlik metodni samaradorlik darajasini 

aniqlash maqsadida pedagogik tajriba-sinov ishlari olib borildi. Tajriba-sinov ishlari 

Samarqand viloyatidagi umumiy o‘rta ta’lim maktablarida olib borildi. Bunda 9-sinf 

o‘quvchilari jalb etildi. Ushbu jalb etilgan o‘quvchilar tajriba ( 91 nafar) va nazorat 

gutuh (92 nafar)lariga ajratildi. Tajriba guruhiga ajratilgan o‘quvchilarga Python 

tilida dasturlashni o‘rgatish uchun tadqiqot doirasida taklif etilgan uchlik metoddan 

foydalanildi.  Nazorat guruhiga esa ushbu imkoniyat berilmadi. Mazkur tajriba-

sinovga jalb etilgan 9-sinf o‘quvchilarining natijalari tahlil etilib, ishonchliligini 

tekshirish maqsadida Styudent-Fisher kriteriyasi asosida matematik-statistik tahlili 

qilindi. Mazkur kriteriyadan foydalanishda tanlanmalar uchun mos o‘rta qiymatlar 

foydalanildi. Hisoblash natijasiga ko‘ra, tajriba sinfining ko‘rsatkichi nazorat 

guruhinikidan yuqori ekanligi, ya’ni 8,5 % ga oshganligi ma’lum bo‘ldi. 

 Xulosa va takliflar. Shunday qilib, umumiy o‘rta ta’lim maktablarida 

o‘quvchilarning algoritmlash va dasturlashga, shu jumladan dasturlashga oid 

algoritmik fikrlashini shakllantirishda uchlik metoddan foydalanish samarali ekanligi 

tadqiqot tahlilida aniqlandi. Shuning uchun umumiy o‘rta ta’lim maktab 

o‘quvchilarning dasturlashga oid algoritmik fikrlashini shakllantirishda tadqiqot 

doirasida taklif etilayotgan uchlik metoddan foydalanish maqsadga muvofiq sanaladi.  

